ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

«Հայաստանի Հանրապետության վարչապետի աշխատակազմին գումար հատկացնելու, Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշումն ընդունելու անհրաժեշտությունը պայմանավորված է Ներդրումային վեճերի կարգավորման միջազգային կենտրոնի վարույթում 2018 թվականի օգոստոսի 3-ին մուտքագրված ICSID No. ARB/18/28 արբիտրաժային վեճի շրջանակներում Հայաստանի Հանրապետության շահերը պաշտպանելու գործընթացի ապահովմամբ:
Մասնավորապես, վերոնշյալ արբիտրաժային վեճի շրջանակներում ՀՀ շահերը ներկայացնելու նպատակով Հայաստանի Հանրապետության արդարադատության նախարարության և «Baker & McKenzie LLP» ընկերության (այսուհետ՝ Ընկերություն) միջև 2018 թվականի դեկտեմբերի 18-ին կնքվել է փաստաբանական և իրավաբանական ծառայությունների մատուցման թիվ ARB/18/28-2 պայմանագիրը (այսուհետ՝ Պայմանագիր), իսկ Հայաստանի Հանրապետության կառավարության 2019թ․ դեկտեմբերի 5-ի թիվ 1736-Ա որոշմամբ (այսուհետ՝ Որոշում)՝ Պայմանագրի մասով որպես պատվիրատու է սահմանվել Հայաստանի Հանրապետության վարչապետի աշխատակազմը: 
Որոշման ընդունումից հետո ՀՀ վարչապետի աշխատակազմի Մարդու իրավունքների եվրոպական դատարանում ՀՀ ներկայացուցչի գրասենյակի և Ընկերության միջև բանակցություններ են ընթացել Պայմանագրով սահմանված էական պայման հանդիսացող մի շարք դրույթների առնչությամբ, որոնք ամրագրվել են ՀՀ վարչապետի աշխատակազմի, ՀՀ արդարադատության նախարարության և Ընկերության միջև կնքված եռակողմ համաձայնագրում։ Ի թիվս այլնի, որոշվել է մատուցված ծառայությունների դիմաց վճարումներն իրականացնել ըստ համաձայնեցրած ժամանակացույցի։  
Ըստ եռակողմ համաձայնագրի Հավելված 2-ով սահմանված վճարման ժամանակացույցի՝ նախատեսվում է «Baker&McKenzie LLP» ընկերության կողմից մատուցվելիք ծառայությունների դիմաց 2020թ․ ընթացքում ապահովել շուրջ 412,500 ԱՄՆ դոլարի չափով վճարում (ներառյալ ՀՀ օրենսդրությամբ սահմանված հարկերը)։
Հաշվի առնելով համաձայնագրի հիման վրա Կողմերի կողմից հաստատված վճարման ժամանակացույցը՝ 2020թ․ ընթացքում Ընկերության կողմից փաստացի մատուցված ծառայությունների համար վճարումները ժամանակին ապահովելու նպատակով անհրաժեշտ է ՀՀ վարչապետի աշխատակազմին հատկացնել ընդհանուր 412,500 ԱՄՆ դոլարին համարժեք ՀՀ դրամի չափով գումար (ներառյալ ՀՀ օրենսդրությամբ սահմանված հարկերը)։


ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿԱՐԾԻՔՆԵՐԻ
  
	Պետական մարմնի անվանումը, ներկայացված գրության ամսաթիվը և համարը
	Ներկայացված դիրքորոշումը
	Եզրակացություն

	ՀՀ ֆինանսների նախարարության 03/07/2020թ. թիվ 1/8-2/9936-2020 գրություն
	Նախագծով նախատեսվում է Ներդրումային վեճերի կարգավորման միջազգային կենտրոնի (ICSID) վարույթում մուտքագրված արբիտրաժային գործով (ICSID Case No. ARB/18/28) Հայաստանի Հանրապետության շահերը ներկայացնելու և պաշտպանելու նպատակով ներգրաված «Baker & McKenzie LLP» ընկերությանը հերթական վճարումն ապահովելու նպատակով ՀՀ 2020 թվականի պետական բյուջեով նախատեսված ՀՀ կառավարության պահուստային ֆոնդի հաշվին գումար հատկացնել ՀՀ վարչապետի աշխատակազմին։
Այս կապակցությամբ Նախագծի 1-ին կետով նախատեսվում է 2020 թվականի ինն ամսում հատկացնել 412,500 ԱՄՆ դոլարին համարժեք դրամ, մինչդեռ Նախագծին կից հավելվածների համաձայն նախատեսվում է հատկացնել ինն ամսում՝ 275,000 ԱՄՆ դոլարին համարժեք դրամ և տարում՝ 412,500 ԱՄՆ դոլարին համարժեք դրամ։ Միաժամանակ, Նախագծին կից ներկայացված հիմնավորման համաձայն անհրաժեշտ է ՀՀ վարչապետի աշխատակազմին հունիս ամսվա համար հատկացնել 110,000 ԱՄՆ դոլարին համարժեք ՀՀ դրամի չափով գումար։ 
Ուստի, առաջարկում ենք ճշտել վերը նշված անհամապատասխանությունները և խմբագրել Նախագիծը՝ նշելով հատկացվող ընդամենը գումարի չափը, այդ թվում՝ ինն ամսում նախատեսվող հատկացումը։
	Նախագծում կատարվել են համապատասխան փոփոխություններ

	ՀՀ արդարադատության նախարարության 06/07/2020թ. թիվ 01/27.1/14438-2020 գրություն
	1. Նախագծի նախաբանում «19-րդ հոդվածի 3-րդ կետը» բառերն անհրաժեշտ է փոխարինել «19-րդ հոդվածի 3-րդ մասը» բառերով՝ նկատի ունենալով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի  պահանջները: 
2. Նախագծի 1-ին կետում «Հայաստանի Հանրապետության օրենսդրությամբ սահմանված կարգով հարկերը» բառերն անհրաժեշտ է փոխարինել «օրենքով սահմանված կարգով հարկերը» բառերով՝ նկատի ունենալով, որ ՀՀ Սահմանադրության և ՀՀ հարկային օրենսգրքի համաձայն՝ հարկերը սահմանվում են օրենքով:

	Նախագծում կատարվել են համապատասխան փոփոխություններ



